
A. UTANGULIZI 

1. Mheshimiwa Spika, Naomba kutoa hoja 

kwamba Baraza lako tukufu sasa likae kama 

Kamati Maalum ya kujadili mapendekezo ya 

Makadirio ya Mapato na Matumizi ya Wizara ya 

Fedha na Mipango kwa mwaka wa Fedha 

2016/2017. 

2. Mheshimiwa Spika, Kwanza kabisa napenda 

kumshukuru Mwenyezi Mungu, Subhana 

Wataala,  kwa kutujaalia uhai, afya njema na 

utulivu katika nchi yetu. Mambo yote haya  

yametuwezesha kukutana na kuniwezesha 

kusimama mbele ya Baraza lako tukufu 

kuwasilisha Makadirio ya Bajeti kwa Wizara 

yangu kwa mwaka wa Fedha 2016/2017.  

3. Mheshimiwa Spika, Uwasilishaji wa hotuba hii 

utatuwezesha kukidhi matakwa ya Kifungu 88 

(b) cha Katiba ya Zanzibar ya mwaka 1984. 

Kinachoeleza kuwa moja ya kazi ya Baraza lako 

tukufu ni “... kujadili shughuli za kila Wizara 

wakati wa kikao cha mwaka wa Bajeti katika 

Baraza la Wawakilishi...” pamoja na kutekeleza 

masharti ya kanuni 96 (3) za Baraza la 

Wawakilishi toleo la mwaka 2012. 

4. Mheshimiwa Spika, Nilipowasilisha hotuba ya 

Bajeti ya Serikali nilitoa pongezi zangu kwa Mhe. 

Rais Dkt. Ali Mohamed Shein kwa kuchaguliwa 

tena na wananchi walio wengi kuiongoza nchi 

yetu kwa kipindi chengine cha miaka mitano. 

Nilitumia pia fursa ile kumpongeza Balozi Seif Ali 

Iddi kwa kupata tena imani ya Mhe. Rais ya 

kuwa msaidizi wake mkuu, kwa nafasi ya 

Makamo wa Pili wa Rais. Aidha, nilimshukuru 

Mhe. Rais kwa kuniamini na kunipa jukumu la 

kuiongoza Wizara hii muhimu inayosimamia 

Fedha na Mipango ya Maendeleo ya nchi yetu. 

5. Mheshimiwa Spika, Leo nawasilisha 

mapendekezo ya Bajeti ya Wizara yangu. Bado 

nakuomba uniruhusu kwa mara nyengine nitoe 

pongezi na shukrani zangu hizo. Nampongeza 

na kumshukuru sana Mhe. Dkt. Ali Mohamed 

Shein, nampongeza sana Makamo wa Pili wa 

Rais Mhe. Balozi Seif Ali Iddi. Naomba pia 

nirudie ahadi yangu ya kutekeleza majukumu 

yangu kwa uwazi na uadilifu. 

6. Mheshimiwa Spika, Naomba nirudie pongezi 

zangu kama hizo kwako wewe binafsi kwa 

kuchaguliwa kuwa Spika wa nne (4) wa Baraza 

letu la Wawakilishi. Kupitia kwako nampongeza 

pia Mhe. Mgeni Hassan Juma, Naibu Spika, na 

waheshimiwa Shehe Hamad Mattar na 

Mwanaasha Khamis Juma ambao ni Wenyeviti 

wa Baraza hili. Tumpongeze pia Katibu mpya wa 

BLW Bi Raya Mselem kwa kuteuliwa kushika 

wadhifa huu muhimu. Wote kwa pamoja 

nawatakia uongozi mwema wa muhimili wetu 

huu muhimu wa Serikali yetu 

7. Mheshimiwa Spika, Pongezi zangu kwa 

Waheshimiwa Wawakilishi wote pia ziko 

palepale pamoja na shukrani zangu kwa 

wananchi wote wa Jimbo la Donge waliokubali 

kwa kauli moja nije kuwawakilisha kwenye 

chombo hichi muhimu kwa ustawi na 

maendeleo yetu. 

8. Mheshimiwa Spika, Baada ya maelezo haya ya 

utangulizi, naomba nianze kwa kueleza muundo 

wa Wizara yangu na majukumu yake. 

B. MUUNDO NA MAJUKUMU YA WIZARA 

9. Mheshimiwa Spika, Wizara ya Fedha na 

Mipango imeundwa na Idara kumi (10), Tume 

ya Mipango yenye Idara nne (4), Taasisi kumi 

(10) zinazojitegemea na taasisi nne (4) za 

Muungano zinazofanyakazi hapa Zanzibar. Idara 

na taasisi hizo zinaonekana  katika 

Kiambatanisho nam.1.  

10. Mheshimiwa Spika, Kufuatia mabadiliko ya 

muundo wa Serikali baada ya kukamilika 

Uchaguzi Mkuu, Wizara ya Fedha na Mipango 

inatekeleza majukumu yafuatayo: 

i. Kukusanya na kusimamia mapato ya Serikali 

kutokana na vyanzo vya ndani na kuratibu 

mapato kutoka nje ya nchi; 

ii. Kuandaa, kusimamia na kutekeleza Bajeti ya 

Serikali ya Mapinduzi ya Zanzibar; 

iii. Kusimamia mali za Serikali, kunakohusisha 

usimamizi wa masuala ya Ununuzi, utunzaji 

na uondoaji wa mali za Serikali pamoja na 

Hisa za SMZ katika Mashirika yake na 

Kampuni binafsi; 

iv. Kusimamia Fedha za Umma na huduma za 

Uhasibu Serikalini; 

v. Kusimamia mwenendo wa deni la Taifa 

(Mikopo ya Ndani na Nje) na kutoa ushauri 

unaopaswa kwa Serikali; 

vi. Kusimamia Maendeleo ya Sekta ya Fedha, 

inayohusisha sekta ndogo za Benki, Bima, 

Hifadhi ya Jamii na soko la hisa na mitaji; 

vii. Kuandaa mipango ya maendeleo ya muda 

mrefu, muda wa kati na muda mfupi na 

kuratibu utekelezaji wake; 

viii. Kuratibu na kusimamia masuala ya idadi ya 

watu na maendeleo ya rasilimali watu; 

ix. Kuratibu utafiti katika masuala mbalimbali 

ya kitaifa na kisera na kuhakikisha kwamba 

matokeo ya utafiti yanatumika katika sera 

na mipango ya kitaifa na kisekta. 

C. MAPITIO YA UTEKELEZAJI WA BAJETI YA WIZARA 

KWA MWAKA WA FEDHA 2015/16. 

11. Mheshimiwa Spika, Kutokana na majukumu 

niliyoyaeleza naomba sasa kueleza mapitio ya 

utekelezaji   wa Bajeti kwa mwaka wa Fedha 

2015/2016. 

      Mapato yanayosimamiwa na Wizara. 

12. Mheshimiwa Spika, Wizara ya Fedha ilikadiriwa 

kukusanya jumla ya TZS 817.30 bilioni kutoka 

vianzio mbalimbali. Kwa kipindi cha miezi 11 

(Julai 2015 – Mei 2016) jumla ya TZS 471.25 

bilioni zimekusanywa sawa na asilimia 58 ya 

makadirio ya mwaka. Mapato hayo ni sawa na 

ongezeko la asilimia 9 ikilinganishwa na mapato 

yaliyokusanywa katika kipindi cha Julai-Mei kwa 

mwaka 2014/2015 ambapo jumla ya TZS 430.70 

bilioni zilikusanywa. Uchambuzi wa mapato na 

vyanzo vyake unaonekana katika Kiambatanisho 

nam. 2. 

13. Mheshimiwa Spika, Kwa kipindi hicho, mapato 

yaliyokusanywa na Bodi ya Mapato (ZRB) 

yalifikia jumla ya TZS 183.35 bilioni sawa na 

asilimia 81 ya makadirio ya TZS 225.9 bilioni. 

Kuchelewa kupatikana kwa marejesho ya kodi 

ya VAT kutoka SMT kumechangia kushuka kwa 

mapato haya. Mapato yaliyokusanywa na 

Mamlaka ya Mapato Tanzania (TRA) kwa 

upande wa Zanzibar ni TZS 151.57 bilioni sawa 

na asilimia 85 ya makadirio ya TZS 178.6 bilioni.  

Mikopo kutoka soko la fedha la ndani ni TZS 

20.86 bilioni sawa na asilimia 70 ya makadirio ya 

TZS 30.0 bilioni. Fedha zilizopokelewa kutoka 

SMT ikiwa ni kodi ya mapato inayotokana na 

mishahara ya wafanyakazi wa Taasisi za 

Muungano zilizopo Zanzibar ni TZS 17.5 bilioni 

sawa na asilimia 83 ya makadirio ya TZS 21.0 

bilioni. Mapato yasiokuwa ya kodi 

yaliyokusanywa na Wizara ni TZS 14.76 bilioni 

sawa na asilimia 124 ya makadirio ya TZS 11.88 

bilioni.  

14. Mheshimiwa Spika, Kwa upande wa mapato 

kutoka kwa washirika wa maendeleo, Wizara 

ilipokea jumla ya TZS 83.21 bilioni sawa na 

asilimia 24 ya makadirio. Sababu iliyopelekea 

kushuka kwa mapato haya ni kuchelewa kwa 

fedha zilizotarajiwa kupatikana kwa kipindi 

hicho. Uchelewaji huo umesababishwa na 

kuchelewa kwa utekelezaji wa baadhi ya miradi 

mikubwa ya Maendeleo iliyopangwa 

kutekelezwa kwa mwaka wa fedha 2015/2016.  

Aidha, mwenendo wa mapato ya Wizara kwa 

kipindi cha miaka mitano (2011/2012 hadi 

2015/2016) unaonekana katika Kiambatanisho 

nam.3.  

      Matumizi ya Wizara ya Fedha na Mipango 

15. Mheshimiwa Spika, Kwa mwaka wa Fedha 

2015/16, Wizara ilikadiriwa kutumia jumla ya 

TZS 172.08 bilioni. Fedha hizo zinajumuisha 

matumizi ya TZS 72.20 bilioni ya Wizara ya 

Fedha, TZS 83.55 bilioni ya Mfuko Mkuu wa 

Serikali pamoja na TZS 16.33 bilioni ya Tume ya 

Mipango. Kwa kipindi cha Julai-Mei 2016, jumla 

ya TZS 139.24 bilioni sawa na asilimia 81 ya 

makadirio zilitumika kwa madhumuni ya 

utekelezaji wa programu zilizopangwa katika 

mwaka wa Fedha 2015/2016. (Kiambatanisho 

nam.4 kinaonesha matumizi hayo). Muhtasari 

wa utekelezaji wa kila fungu ni kama ifuatavyo: 

Matumizi ya Wizara ya Fedha (F01). 

16. Mheshimiwa Spika, Kwa mwaka wa fedha 

2015/16 Wizara kupitia fungu F01 ilipangiwa 

kutekeleza jumla ya programu kuu tatu (3) na 

programu ndogo nane (8). Kiujumla TZS 53.81 

bilioni zilitumika hadi Mei 2016 sawa na asilimia 

75 ya makadirio ya mwaka. Uchambuzi wa 

matumizi hayo unaonekana katika 

Kiambatanisho nam. 5. Maelezo ya utekelezaji 

wa kila programu ni kama ifuatavyo: 

I. Programu ya Usimamizi wa Bajeti na Fedha Za 

Umma. 

17. Mheshimiwa Spika, Lengo kuu la programu hii 

ni kupatikana ufanisi wa huduma za fedha za 

Umma. Programu hii ilitarajiwa kutumia jumla 

ya TZS 43.60 bilioni kutekeleza  programu ndogo 

tatu (3) zifuatazo:  

S01 - Programu ndogo ya Mfumo wa Udhibiti 

na Ulipaji. 

Mheshimiwa Spika, Programu ndogo ya Mfumo 

wa Udhibiti na Ulipaji, ilikadiriwa kutumia jumla 

ya TZS 26.22 bilioni kwa kutekeleza shughuli 

zilizopangwa mwaka wa fedha 2015/16. Hadi 

kufikia Mei 2016, jumla ya TZS 19.33 bilioni 

sawa na asilimia 74 zimetumika ili kutekeleza 

shughuli zifuatazo: 

i. Kuzipatia ruzuku Bodi ya Mapato (ZRB) na 

Mfuko wa Barabara ambapo kwa jumla TZS 

16.31 bilioni sawa asilimia 70 ya makadirio 

ya TZS 21.50 bilioni;  

ii. Kukamilisha ufungaji wa mitambo mipya 

(EPICOR 10) ya Mfumo wa udhibiti wa 

Fedha za Umma (IFMS), pamoja na 

kuwapatia mafunzo watumiaji; 

iii. Kuratibu vikao 11 vya Kamati ya Ukomo wa 

Matumizi (Ceiling Committee); 

iv. Kuchapisha vitabu laki tatu na elfu nane vya 

risiti za Serikali; 

v. Kukamilisha ufungaji wa hesabu za Serikali 

za mwaka 2014/15;  

vi. Kuwapatia mafunzo watendaji wa kitengo 

cha madeni, wakaguzi wa ndani pamoja na 

wahasibu; 

vii. Kukamilisha ufungaji wa mtandao “Tanzania 

Interbank Settlement System- TISS” katika 

Mfumo wa IFMS. 

S02 - Usimamizi wa Bajeti ya Serikali. 

18. Mheshimiwa Spika, Programu ndogo hii 

imelenga kutayarisha na kusimamia utekelezaji 

wa Bajeti ya Serikali. Hadi kufikia Mei 2016 

programu ndogo hii imetumia jumla ya TZS 7.90 

bilioni sawa na asilimia 51 ya makadirio ya TZS 

15.59 bilioni. Fedha zilizotumika kwa 

marekebisho ya mishahara ni TZS 7.45 bilioni 

sawa na asilimia 50 ya makadirio ya kifungu 

hicho. Jumla ya TZS 450.00 milioni zilitumika ; 

kutekeleza shughuli zilizopangwa zifuatazo: 

i. Kulipia gharama za uchapishaji wa vitabu vya 

Bajeti vya mwaka 2015/2016; 

ii. Kuhudhuria mafunzo ya Utawala wa Sekta za 

Umma na mabadiliko ya Bajeti pamoja na 

mikutano ya Jumuiya ya Afrika Mashariki  

pamoja na 

iii. Kutoa mafunzo ya moduli ya Bajeti 

iliyounganishwa na IFMS kwa ajili ya 

utayarishaji na utekelezaji wa Bajeti 

inayozingatia Programu. 

 

 

S03 - Ufuatiliaji na Uratibu wa Misaada na Mikopo 

kutoka kwa Washirika wa Maendeleo 

19. Mheshimiwa Spika, Lengo la Programu ndogo 

hii ni kuimarisha ufuatiliaji na uratibu wa 

misaada na mikopo kutoka kwa Washirika wa 

Maendeleo.Fedha zilizopatikana kwa utekelezaji 

ni TZS 282.80 milioni sawa na asilimia 16 ya 

makadirio ya TZS 1.80 bilioni. Matumizi madogo 

yaliyojitokeza ni kutokana na kutokamilika kwa 

maandalizi ya ununuzi wa mashine za risiti 

ambazo zilitarajiwa kutumia jumla ya TZS 1.5 

bilioni. Fedha zilizopatikana zimetumika 

kutekeleza shughuli zifuatazo: 

i. Kuchambua mapendekezo mapya ya miradi 

minne kwa ajili ya kuyawasilisha kwa 

washirika wa maendeleo ikiwemo benki ya 

Exim ya China, Benki ya Dunia, Benki ya 

maendeleo ya Afrika pamoja na Jumuiya ya 

Madola; 

ii. Kufuatilia miradi sita (6) kwa Unguja na 

Pemba ambapo Miradi mitatu (3) 

imekamilika;                        

iii. Kuratibu mikutano saba (7) na Washirika wa 

Maendeleo ambao wameonesha nia ya 

kusaidia katika maeneo ya Miundo mbinu, 

Madeni, Utawala bora, taarifa za Misaada, 

Afya pamoja na Elimu; 

iv. Kukamilisha ripoti ya awali (Concept Note), 

kwa ajili ya kutafuta fedha za kuunganishwa 

mitandao ya Uimarishaji wa taarifa za 

misaada (AMP) , Mfumo wa IFMS na Mfumo 

wa Usimamizi wa Madeni (CS-DRMS );   

v. Kushiriki mikutano mitano (5) ya kimataifa 

kwa lengo la kutafuta maeneo mapya ya 

Misaada.  

II. Programu ya Usimamizi na Uwekezaji wa mali 

za Umma. 

20. Mheshimiwa Spika, Lengo kuu la Programu hii 

ni kuwa na mfumo bora wa kusimamia mali za 

Umma na uwekezaji wa  Serikali. Hadi kufikia 

Mei 2016 programu hii imeshatumia TZS 2.225 

bilioni sawa na asilimia 91 ya makadirio ya TZS 

2.26 bilioni. Utekelezaji wa programu hii 

umegawika katika programu ndogo mbili (2) 

zifuatazo: 

S01 - Usimamizi wa Mitaji ya Umma. 

21. Mheshimiwa Spika, Lengo kuu la programu 

ndogo hii ni kusimamia mitaji inayowekezwa 

katika mashirika ya Serikali na hisa 

zinazowekezwa katika makampuni mbali mbali. 

Hadi  mwezi Mei, 2016 jumla ya TZS 2.01 bilioni 

sawa na asilimi 94 ya makadirio ya TZS 2.15 

bilioni zimetumika kutekeleza shughuli 

zifuatazo:  

i. Kusimamia ukusanyaji wa kodi zinazotokana 

na majengo pamoja na bohari za Serikali.  

Jumla ya TZS 624.62 milioni zilikusanywa 

kwa kipindi hicho; 

ii. Kupitia taarifa za hesabu (Financial 

Statement) za mashirika matano (5) ya 

Serikali ili kuweza kutambua kiwango cha 

faida iliyotengenezwa na gawio 

litakalolipwa Mfuko Mkuu. Hadi Mei 2015 

jumla ya TZS 713.73 milioni zilipokelewa 

ikiwa ni gawio la faida kutoka katika 

mashirika yafuatayo: Shirika la Biashara 

Zanzibar (ZSTC); Shirika la Bandari (ZPC) na 

Shirika la Bima (ZIC). 

iii. Kukamilisha taratibu za kumpata mshauri 

elekezi wa kufanya mapitio ya Sheria ya 

Usimamizi wa Mitaji ya Umma; 

iv. Kusimamia ukodishwaji wa hoteli ya 

Bwawani kwa madhumuni ya kuiendeleza  

na kuwa hoteli ya kisasa; 

v. Kukamilisha ujenzi wa jengo jipya la Ofisi ya 

Rais-Katiba, Sheria, Utumishi wa Umma na 

Utawala Bora; 

vi. Kukamilisha mchakato wa kumpata 

mkandarasi kwa ajili ya ujenzi wa jengo jipya 

-Pemba litakalokidhi matumizi ya shughuli 

za kiofisi kwa Wizara ya Fedha  na Mipango, 

Wizara ya  Kazi, Uwezeshaji, Wazee, 

Vijana,Wanawake na Watoto pamoja na 

Ofisi ya Rais-Katiba ,Sheria, Utumishi wa 

Umma na Utawala Bora. 

S02 - Usimamizi wa Manunuzi na Uhakiki wa Mali za 

Serikali. 

22. Mheshimiwa Spika, Lengo kuu la programu 

ndogo hii ni kuhakikisha usimamizi bora wa 

bidhaa na huduma za Serikali pamoja na 

uondoaji na utunzaji wa mali hizo. Jumla ya TZS 

45.2 milioni sawa na asilimia 45 ya makadirio ya 

TZS 99.47 milioni zilitumika kutekeleza shughuli 

zifuatazo: 

i. Kukamilisha ukaguzi wa manunuzi 

(Procurement Audit) ili kuhakikisha 

manunuzi yote yamefanywa kwa taratibu na 

Sheria za Manunuzi; 

ii. Kuhakiki Mali kwa Wizara 16 pamoja na 

Taasisi zake;  

iii. Kutathmini na kuhakiki mali za Serikali 

katika maeneo yafuatayo: Nyumba ya 

Serikali iliyopo Saateni, eneo litakalojengwa 

kituo cha kurekebisha waathirika wa dawa 

za kulevya na kushughulikia waathirika wa 

ugonjwa wa ukimwi-Tunguu pamoja na  

nyumba zitakazoathirika na ujenzi wa 

Misingi ya maji  na ujenzi wa Barabara Ole 

Kengeja Pemba. 

III. Programu ya Mipango na Uendeshaji wa Sekta 

ya Fedha 

23. Mheshimiwa Spika, Lengo kuu la progamu hii ni 

kuimarisha sekta ya Fedha itakayosaidia kukuza 

maendeleo ya kiuchumi nchini. Programu hii 

imeundwa na programu ndogo tatu (3) ambazo 

ni: 

S01 - Utawala na Uendeshaji wa Wizara 

24. Mheshimiwa Spika, Lengo kuu la programu 

ndogo hii ni kuweka mazingira bora kazini na 

kuwaendeleza wafanyakazi na hatimae 

kupatikana ufanisi katika kazi za Wizara na 

taasisi zake. Jumla ya TZS 5.10 bilioni sawa na 

asilimia 97 ya makadirio ya TZS 5.28 bilioni 

zilitumika kutekeleza shughuli zifuatazo:  

i. Kulipia gharama za ununuzi wa vifaa na 

huduma   za kiofisi ikiwemo; huduma za 

mawasiliano  pamoja na  usafi wa maeneo 

na mazingira ya nje na ndani ya majengo ya 

Wizara ; 

ii. Kulipia gharama za safari za kazi kwa 

Uongozi na watendaji mbalimbali wa Wizara 

ndani na nje ya nchi; 

iii. Kuwapatia mafunzo ya muda mrefu 

wafanyakazi kumi (3 Shahada ya Pili na 7 

Shahada ya Kwanza) katika fani za Usimamizi 

wa Fedha, Ununuzi na Ugavi, Uhasibu na 

TEHAMA;  

iv. Kulipia wanafunzi wanaodhaminiwa na 

Wizara katika vyuo mbalimbali; 

v. Kuimarisha kitengo cha TEHAMA, kwa 

kuweka vifaa vya mtandao na kuimarisha 

mfumo wa ulinzi wa Wizara kwa kutumia 

mfumo wa Vinasa Picha (CCTV Camera). 

S02 - Uratibu na Utekelezaji wa Shughuli za Wizara - 

Pemba 

25. Mheshimiwa Spika, Lengo kuu la programu 

ndogo hii ni kupatikana ufanisi wa utekelezaji 

wa shughuli za Wizara kwa upande wa Pemba 

pamoja na kuimarika kwa huduma za sekta ya 

fedha. Hadi mwisho wa Mei 2016 programu 

imepatiwa jumla ya TZS 887.94 milioni sawa na 

asilimia 72 ya makadirio ya TZS 1.24 bilioni kwa 

mwaka. Fedha zilitumika kwa kutekeleza 

shughuli zifuatazo:  

i. Kulipia gharama mbali mbali za kuendesha 

ofisi zikiwemo, ununuzi wa vifaa, 

matengenezo ya gari pamoja na 

matengenezo madogo madogo ya jengo;  

ii. Kuwapatia mafunzo wafanyakazi (13) kwa 

ngazi ya cheti, shahada ya kwanza na 

shahada ya pili katika vyuo mbali mbali hapa 

Zanzibar na Tanzania bara; 

iii. Kukagua hesabu na taratibu za ununuzi wa 

vifaa na huduma na kuziorodhesha mali 

katika daftari kwa Wizara tisa (9) ;  

iv. Kukagua shughuli za ukusanyaji wa mapato 

ya mawizara pamoja na shughuli za 

kiuhasibu kwa Wizara nane (8) na Taasisi 

mbili (2) za Serikali; 

v. Kutoa huduma za mtandao wa IFMS kwa 

Wizara na Taasisi zote za Serikali pamoja na 

kuwapatia risiti taasisi zinazokusanya 

mapato; 



Hotuba ya Bajeti ya Wizara ya Fedha na Mipango                       22 

 

vi. Kuratibu shughuli za uandaaji wa bajeti kwa 

Mawizara na Taasisi za serikali kwa upande 

wa Pemba. 

S03 - Mipango, Sera na tafiti za sekta ya Fedha 

26. Mheshimiwa Spika, Programu ndogo hii 

inalenga kuimarisha sekta ya fedha ili kwenda 

sambamba na mahitaji ya uchumi. Hadi kufikia 

Mei, 2016 jumla ya TZS 18.25 bilioni sawa na 

asilimia 92 ya makadirio ya TZS 19.83 bilioni 

zilitumika kutekeleza shughuli zifuatazo: 

i. Kutekeleza shughuli za programu ya 

Huduma za Jamii Mijini (ZUSP); 

ii. Kukamilisha uandaaji wa Sera na Mpango 

Mkakati wa Huduma ndogo ndogo za 

kifedha (Microfinance Policy and Strategy) ; 

iii. Kuendelea na taratibu za matayarisho ya 

Sheria ya Usimamizi wa Fedha za Umma 

(PFMA) na Sheria ya Ununuzi na 

Uondoshwaji wa Mali za Serikali.  

iv. Kupitia Sheria ya Kulinda na Kushajiisha 

Vitega Uchumi; 

v. Kuratibu vikao vya bodi ya rufaa za kodi 

ambapo kesi 8 zimesikilizwa ambapo kesi 2 

tayari zimetolewa maamuzi; 

vi. Kuratibu tafiti mbili 2 za sekta. 

 

      Matumizi ya Mfuko Mkuu wa Serikali (F02). 

27. Mheshimiwa Spika, Kwa mwaka wa fedha 

2015/16, Wizara kupitia fungu la Mfuko Mkuu 

wa Serikali ilitakiwa kusimamia Mfuko Mkuu wa 

Serikali. Katika kipindi cha mapitio jumla ya TZS 

81.16 bilioni zilitumika ikiwa ni sawa na asilimia 

97 ya makadirio ya TZS 83.54 bilioni ya mwaka 

2015/2016. Utekelezaji wa shughuli 

zilizopangwa katika programu hii unaonekana 

katika Kiambatanisho nam. 6. 

      Deni la Taifa. 

28. Mheshimiwa Spika, Usimamizi wa Mfuko Mkuu 

wa Serikali unahusika pia na usimamizi wa 

mwenendo wa Deni la Taifa la Zanzibar. Hadi 

tarehe 31 Mei 2016, deni hilo lilifikia jumla ya 

TZS 398.51 bilioni ikiwa na ongezeko la TZS 40.9 

bilioni kwa kuzingatia deni tuliloanza nalo 

mwezi wa Julai 2015 la TZS 357.6 bilioni. Sababu 

ya ongezeko lake niliieleza katika hotuba yangu 

ya Bajeti ya Serikali ya tarehe 18, Mei 2016.  

29. Mheshimiwa Spika, Kiambatanisho nam.7 

kinaonesha uchambuzi wa deni la ndani wakati 

mwenendo wa deni kwa kipindi cha miaka 

mitano iliyopita unaonekana katika 

Kiambatanisho nam. 8.  

      Matumizi ya Tume ya Mipango (F03) 

30. Mheshimiwa Spika, Tume ya Mipango 

ilikadiriwa kutumia TZS 16.33 bilioni kwa ajili ya 

kutekeleza programu kuu tatu (3) zilizohusisha 

programu ndogo sita (6). Hadi kufikia mwisho 

wa Mei 2016 jumla ya TZS 3.30 bilioni sawa na 

asilimia 20 ya makadirio zilitumika kwa 

kutekeleza programu zifuatazo: 

IV. Kuratibu Mipango ya Kitaifa na Maendeleo ya 

Watendakazi. 

31. Mheshimiwa Spika, Programu hii ina lengo la 

kuimarisha uratibu wa Mipango ya Maendeleo 

na kufanya ufuatiliaji na tathmini ya mipango. 

Programu hii ina programu ndogo tatu nazo ni:- 

S01 – Uratibu wa Maendeleo ya Kisekta na 

Kupunguza Umaskini. 

32. Mheshimiwa Spika, Lengo la Programu ndogo 

hii ni kuratibu utayarishaji wa Mpango wa 

Maendeleo, kutoa uelewa wa taarifa mbali 

mbali za mikakati ya maendeleo na kuratibu 

masuala ya umasikini Zanzibar. Katika kipindi 

cha mapitio jumla ya TZS 1.35 bilioni sawa na 

asilimia 92 ya TZS 1.47 bilioni zilizotumika 

kutekeleza shughuli zifuatazo: 

i. Kutayarisha Mfumo wa usimamizi wa 

kumbukumbu za taarifa za programu/miradi 

ya maendeleo; 

ii. Kukamilisha mapitio ya MKUZA II na 

kutayarisha Mkakati Mpya wa Maendeleo 

Zanzibar 2016-2020; 

iii. Kuandaa na kutoa mafunzo juu ya 

muongozo wa utayarishaji wa programu na 

miradi ya Maendeleo;  

iv. Kukamilisha ripoti ya Hali ya Umasikini 

katika Vijiji vitano (Kitope, Kichungwani, 

Kidagoni, Mgonjoni, Kilombero Juu na 

Kiongwe). 

S02- Maendeleo ya Watendakazi na Masuala ya 

Idadi ya Watu 

33. Mheshimiwa Spika, Lengo la Programu ndogo 

hii ni kuratibu na kusimamia masuala ya 

watendakazi na Idadi ya Watu kwa kuzingatia 

viashiria vilivyoainishwa katika sera ya Idadi ya 

watu Zanzibar na matokeo ya tafiti mbali mbali 

zinazohusiana na masuala ya watendakazi. Hadi 

kufikia Mei 2016 jumla ya TZS 130.96 milioni 

sawa na asilimia 51 ya makadirio ya TZS 254.31 

milioni zilitumika kutekeleza shughuli zifuatazo: 

i. Kupitia taarifa za msingi za Wilaya (Mjini, 

Kati na Kusini) kwa Unguja na Chakechake 

na Micheweni kwa Pemba; 

ii. Kuandaa ripoti ya Idadi ya Watu ya mwaka 

2015; 

iii. Kupitia Sera ya Idadi ya Watu Zanzibar ya 

mwaka 2008;  

iv. Kuhamasisha ujazaji wa madaftari ya Shehia 

katika Shehia 30;  

v. Kuandaa na kuchapisha ripoti ya Utafiti wa 

Hali ya Utumishi Nchini;  

vi. Kuzindua ripoti ya Hali ya Idadi ya Watu 

Duniani;  

vii. Kuandaa vipaumbele vya mahitaji ya 

wataalamu nchini 2015/2016-2019/2020. 

 

 

S03- Ufuatiliaji na Tathmini ya Mipango ya 

Maendeleo 

34. Mheshimiwa Spika, Lengo la Programu ndogo 

hii ni kusimamia shughuli za Ufuatiliaji na 

Tathmini zilizopangwa ndani ya Mipango Mkuu 

ya Kitaifa. Hadi kufikia Mei 2016, jumla ya TZS 

22.77 milioni sawa na asilimia 23.41 ya 

makadirio ya TZS 97.26 milioni zilitumika ili 

kutekeleza shughuli zifuatazo: 

i. Kukagua na kuandaa ripoti za utekelezaji kwa 

miradi ya maendeleo; 

ii. Kukamilisha ripoti ya Utekelezaji wa MKUZA 

II kwa mwaka 2013/14; 

iii. Kutoa mafunzo ya muda mfupi (afisa mmoja) 

katika fani ya Ufuatiliaji na Tathmini nchini 

Uganda; 

iv. Kukamilisha ripoti ya Mapitio ya Mpango wa 

Maendeleo kwa mwaka 2015/16; 

v. Kutoa mafunzo juu ya mfumo wa Ufuatiliaji 

na Tathmini na uandaaji wa Mpango wenye 

kuleta Matokeo.  

V. Usimamizi wa Uchumi Mkuu 

35. Mheshimiwa Spika, Lengo la programu hii ni 

kuandaa sera madhubuti za kiuchumi. Programu 

hii ilitekelezwa kupitia programu ndogo mbili. 

Kwa kipindi cha Julai 2015 hadi Mei 2016, jumla 

ya TZS 2.22 bilioni sawa na asilimia 16 ya 

makadirio ya TZS 13.57 bilioni zilitumika 

kutekeleza programu ndogo zifuatazo: 

S01- Usimamizi wa Uchumi Mkuu na Takwimu 

36. Mheshimiwa Spika, Progamu ndogo hii lengo 

lake ni kuwa na uchumi endelevu kwa kupitia 

sera madhubuti za uchumi na upatikanaji wa 

taarifa za takwimu. Jumla ya TZS 2.22 bilioni 

sawa na asilimia 16 ya makadirio ya TZS 13.52 

bilioni zilipatikana kwa kipindi cha Julai-Mei 

2015/16. Mapungufu haya yamesababishwa na 

kuchelewa kwa fedha zilizotarajiwa kupatikana 

kwa Mradi wa Uimarishaji wa Takwimu 

Tanzania zilizotengwa kwa ajili ya ujenzi wa 

jengo la Ofisi ya Mtakwimu Mkuu wa Serikali 

katika eneo la Mazizini. Fedha zilizopatikana  

zilitumika kutekeleza shughuli zifuatazo: 

i. Kukamilisha upatikanaji wa moduli ya 

kifedha (Financial Programming) ambayo 

husaidia katika  mwenendo wa uchumi;  

ii. Kuanzisha moduli mpya ya utabiri wa 

Faharisi ya Bei za Bidhaa na Huduma; 

iii. Kukamilisha muongozo wa utayarishaji wa 

tafiti kitaifa; 

iv. Kuchapisha nakala 500 za Maeneo ya 

Vipaumbele vya Utafiti Kitaifa (Zanzibar 

Research Priority Agenda); 

v. Kukamilisha utafiti mdogo juu ya matumizi 

ya takwimu kwa wadau; 

vi. Kutayarisha na kutoa ripoti mbali mbali za 

kiuchumi na kitakwimu;  

vii. Kuanza ujenzi wa jengo jipya la Ofisi ya 

Mtakwimu Mkuu wa Serikali huko Mazizini. 

 S02-Mashirikiano ya Baina ya Sekta za Umma na 

Binafsi 

37. Mheshimiwa Spika, Programu hii inalenga 

kusimamia miradi ya Mashirikiano kati ya Sekta 

ya Umma na Sekta binafsi ili kuharakisha 

maendeleo kupitia huduma bora na 

miundombinu ya kisasa yenye ufanisi zaidi. 

Shughuli zifuatazo zilitekelezwa:  

i. Kukamilisha Sera, Sheria na Kanuni za 

Mashirikiano baina ya Sekta ya Umma na 

Sekta Binafsi (PPP); 

ii. Kuchapisha nakala 100 za Sera ya 

Mashirikiano baina ya Sekta ya Umma na 

Sekta Binafsi; 

iii. Kutoa mafunzo juu ya Sera na Sheria ya 

Mashirikiano baina ya Sekta ya Umma na 

Sekta Binafsi;  

iv. Kutoa mafunzo yenye lengo la kukuza 

uelewa na uchambuzi wa miradi ya PPP; 

Kutembelea maeneo 15 yanayotarajiwa 

kuanzishwa miradi ya Mashirikiano baina ya 

Sekta ya Umma na Sekta Binafsi kwa 

Unguja. 

VI.   Utawala na Uendeshaji wa Tume ya Mipango: 

38. Mheshimiwa Spika, Lengo la Programu hii ni 

kuhakikisha kuwa kazi zote za Tume ya Mipango 

zinatekelezwa kwa umakini na ufanisi. Katika 

kipindi cha Julai 2015-Mei 2016 jumla ya TZS 

562.40 milioni sawa na asilimia 57 ya makadirio 

ya TZS 931.00 milioni zilitumika na kutekeleza 

shughuli zifuatazo: 

i. Kuratibu uendeshaji wa vikao tisa (9) 

mbalimbali vya Tume ya Mipango;  

ii. Kutoa mafunzo ya muda mrefu katika ngazi 

ya shahada ya uzamili na ya kwanza kwa 

fani ya uchumi na utawala kwa maofisa 

wawili; 

iii. Kuwapatia wafanyakazi 10 mafunzo ya 

muda mfupi ndani na nje ya nchi katika fani 

zinazohusiana na kazi zao. 

 



Hotuba ya Bajeti ya Wizara ya Fedha na Mipango                       32 

 

D. MAPITIO YA UTEKELEZAJI WA BAJETI YA MWAKA WA 

FEDHA 2015/16 KATIKA TAASISI ZINAZOJITEGEMEA 

ZILIZOPO CHINI YA WIZARA.  

1. Bodi ya Mapato Zanzibar (ZRB) 

39. Mheshimiwa Spika, Jukumu la Bodi ni 

kukusanya mapato ya ndani ya Serikali kuu, 

Zanzibar. Kwa kipindi cha Julai-Mei 2015/2016, 

makusanyo halisi yamefikia TZS 183.35 bilioni 

sawa na asilimia 81 ya makadirio ya mwaka ya 

TZS 225.9 bilioni. Mapato haya ni sawa na 

ongezeko la asilimia 10 ikilinganishwa na TZS 

161.25 bilioni zilizokusanywa kwa kipindi kama 

hichi kwa mwaka wa Fedha 2014/2015. 

40. Mheshimiwa Spika, Hadi mwisho wa Mei 2016, 

Bodi imepokea ruzuku ya TZS 7.61 bilioni kutoka 

Serikalini kwa ajili ya kutekeleza shughuli za 

Bodi ikiwa ni asilimia 60 ya makadirio ya mwaka 

ya TZS 11.00 bilioni. 

2.       Mfuko wa Barabara Zanzibar (ZRF) 

41. Mheshimiwa Spika, Jukumu la Mfuko wa 

barabara ni kukusanya fedha kwa ajili ya 

matengenezo ya barabara ili kuwa na 

miundombinu endelevu.  Kwa mwaka wa fedha 

wa 2015/16, Mfuko wa Barabara ulikadiriwa 

kupokea TZS 10.23 bilioni zikijumuisha ruzuku 

ya TZS 10.22 bilioni kutoka Serikalini na TZS 6.3 

milioni ikiwa ni kodi ya jengo la ofisi. Hadi Mei 

2016 jumla ya TZS. 8.69 bilioni zilipokelewa 

sawa na asilimia 80 ya makadirio ya mwaka. 

42. Mheshimiwa Spika, Kwa upande wa matumizi 

Mfuko umetumia jumla ya TZS 7.76 bilioni sawa 

na asilimia 76 ya makadirio ya mwaka. Fedha 

hizo zilitumika kwa ajili ya matengenezo ya 

barabara 16 kama zinavyoonekana katika 

kiambatanisho nam 9. 

3.       Mamlaka ya Uwekezaji na Vitega Uchumi- 

Zanzibar (ZIPA) 

43. Mheshimiwa Spika, Jukumu la Mamlaka hii ni 

kuhamasisha na kurahisisha uwekezaji binafsi 

kutoka nje na ndani ya nchi. Kwa mwaka wa 

Fedha 2015/2016, Mamlaka ilikadiria kukusanya 

TZS 1.81 bilioni kutoka katika vyanzo vyake 

mbali mbali vya mapato.  Hadi Mei 2016, 

Mamlaka imeweza kukusanya TZS. 1.04 bilioni 

ikijumuisha ruzuku ya TZS 208.33 milioni kutoka 

Serikalini.   

44. Mheshimiwa Spika, Matumizi halisi ya ZIPA kwa 

kipindi hicho yalifikia TZS 1.31 bilioni ikiwa 

inajumuisha matumizi ya TZS 1.28 bilioni kwa 

kazi za kawaida na TZS 21.99 milioni kwa kazi za 

maendeleo.  

4.       Chuo cha Uongozi wa Fedha – ZIFA 

45. Mheshimiwa Spika, Jukumu la chuo ni kutoa 

taaluma katika fani za uongozi na usimamizi wa 

fedha pamoja na fani zinazohusu masuala ya 

fedha. Kwa mwaka wa Fedha 2015/2016, Chuo 

kilikadiriwa kukusanya TZS 3.86 bilioni 

ikijumuisha TZS 2.10 milioni ikiwa ni ada ya 

huduma zinazotolewa na TZS 1.70 bilioni ikiwa 

ni ruzuku kutoka Serikalini. 

46. Mheshimiwa Spika, Hadi Mei 2016 jumla ya TZS 

3.0 bilioni zilikusanywa ikiwa sawa na asilimia 

78 ya makadirio ya TZS 3.86 bilioni. 

Mheshimiwa Spika, kwa mwaka wa fedha 

2015/2016  hadi kufikia Mei 2016, Chuo 

kimetekeleza shughuli zifuatazo : 

i. Chuo kimeweza kutoa  wahitimu wa ngazi 

ya cheti 137 pamoja na wataalamu katika 

ngazi ya Diploma, shahada ya kwanza na 

stashahada ya uzamili 365 katika fani za 

uongozi wa fedha; 

ii. Kufanya tafiti moja ya kitaifa inayohusiana 

na masuala ya mwani; 

iii. Kutoa mafunzo mafupi katika maeneo ya 

uhasibu (IPSAs) pamoja na utaratibu wa 

manunuzi ya umma ambapo jumla ya 

wshiriki 47 walipatiwa mafunzo hayo. 

5.       Mfuko wa Hifadhi ya Jamii (ZSSF) 

47. Mheshimiwa Spika, Jukumu la Mfuko wa 

Hifadhi ya Jamii ni kutoa hifadhi kwa 

wanachama wake pale wanapostaafu na 

wanapopatwa na matukio yanayotegemewa na 

yasiyotegemewa kama vile maradhi, ulemavu 

au kifo. Kwa mwaka wa Fedha 2015/2016, 

Mfuko ulikadiriwa kukusanya jumla ya TZS 44.15 

bilioni kutoka kwa wanachama wake. Hadi Mei 

2016, Mfuko ulikusanya jumla ya TZS 28.21 

bilioni sawa na asilimia 64 ya makadirio ya 

mwaka.  

48. Mheshimiwa Spika, Matumizi ya Mfuko kwa 

kipindi hicho yalifikia TZS 60.18 bilioni ikiwemo 

TZS 11.59 bilioni ikiwa ni mafao yaliyolipwa kwa 

wanachama, TZS 37.09 bilioni ikiwa ni uwekezaji 

wa  muda mrefu na muda mfupi katika masoko 

ya fedha, TZS 8.20 bilioni  ikiwa ni uwekezaji 

katika majengo na TZS 3.30 bilioni zilitumika 

kwa ajili ya gharama za uendeshaji wa mfuko. 

6.       Benki ya Watu wa Zanzibar (PBZ) 

49. Mheshimiwa Spika, Serikali ya Mapinduzi 

Zanzibar ni mmliki pekee wa PBZ. Kama zilivyo 

Benki nyengine za biashara, jukumu kuu la PBZ 

ni kupokea amana, kukopesha na kuwekeza 

katika maeneo ambayo yatakuwa na tija. Kwa 

mwaka 2015, Benki ya watu wa Zanzibar 

ilitarajiwa kukusanya amana ya TZS 49.60 bilioni 

kutoka katika vianzio tofauti.  Hadi tarehe 31 

Disemba 2015 Benki ilifanikiwa kukusanya TZS 

50.77 bilioni sawa na asilimia 102 ya makadirio 

ya mwaka. 

50. Mheshimiwa Spika, Katika kipindi hicho cha 

mwaka 2015, Benki iliweza kutoa mikopo yenye 

jumla ya TZS 40.29 bilioni ikiwa ni pungufu kwa 

asilimia 10 kutoka mikopo ya TZS 47.26 bilioni 

iliyotolewa kwa mwaka wa Fedha 2014.  

7.       Shirika la Bima Zanzibar (ZIC) 

51. Mheshimiwa Spika, Jukumu la Shirika ni kutoa 

huduma za kinga za bima mbalimbali. Kwa 

mwaka wa Fedha 2015/2016 Shirika lilitarajiwa 

kukusanya jumla ya TZS 16.16 bilioni kutoka 

vianzio mbalimbali.  Hadi kufikia Mei 2016, 

Shirika limekusanya TZS 17.53 bilioni sawa na 

asilimia 108.4 ya makadirio ya mwaka.  

52. Mheshimiwa Spika, Matumizi halisi kwa kipindi 

hicho yalifikia TZS 10.9 bilioni sawa na asilimia 

83 ya makadirio ya TZS 13.2 bilioni. Matumizi 

hayo yanajumuisha TZS 4.3 bilioni zilizotumika 

kwa ajili ya kazi za kawaida, TZS 397.00 milioni 

zilizotumika kwa ajili ya kazi za maendeleo na 

fedha zilizolipwa kama fidia kwa wateja ni TZS 

6.2 bilioni. 

E.  MAPENDEKEZO YA BAJETI KWA MWAKA WA FEDHA 

2016/17. 

53. Mheshimiwa Spika, Wizara ya Fedha na 

Mipango itaendelea kusimamia na kutekeleza 

malengo ya Dira ya 2020, Ilani ya Uchaguzi ya 

CCM 2015 – 2020, Malengo ya maendeleo 

endelevu ya Dunia (SDGs), Mpango Mkakati wa 

Wizara ya Fedha wa 2015/16-2017/18 na 

Mpango Mkakati wa Tume ya Mipango 

2014/15-2016/17. Aidha, Wizara itaendelea 

kupokea maelekezo na miongozo mbali mbali 

kutoka Serikalini ikiwemo maelekezo 

yaliyotolewa na  Mheshimiwa Rais wa Zanzibar 

na Mwenyekiti wa Baraza la Mapinduzi katika 

hotuba ya  uzinduzi wa kikao cha tisa (9) cha 

Baraza la Wawakilishi-Zanzibar.  

      Vipaumbele vya Wizara ya Fedha na Mipango 

54. Mheshimiwa Spika, Wizara kwa mwaka wa 

Fedha 2016-2017 imekusudia kutekeleza 

Vipaumbele vifuatavyo: 

i. Kuanza ujenzi wa Ofisi mpya Pemba 

inayohusisha pia Ofisi ya Wizara ya kazi, 

Uwezeshaji, Wazee, Vijana, Wanawake na 

Watoto pamoja na Ofisi ya Rais-Katiba, 

Sheria, Utumishi wa Umma na Utawala 

Bora; 

ii. Kusimamia upatikanaji wa mapato ya 

Serikali ya TZS 824.35 bilioni ili kukidhi 

mahitaji ya matumizi ya Serikali; 

iii. Kusimamia ulipaji wa madeni ya kiinua 

mgongo kwa wastaafu wa Serikali ili 

kurejesha utaratibu wa madeni hayo 

yasipindukie miezi mitatu; 

iv. Kuimarisha Mfumo wa Ukusanyaji wa kodi 

za Serikali kwa kuweka Mfumo wa kodi wa 

kielektroniki (e-tax), kuimarisha matumizi ya 

Mfumo wa udhibiti wa malipo (IFMS) na 

kuanza rasmi matumizi ya mashine za 

kielektroniki za utoaji wa risiti (EFD) ; 

v. Kujenga mfumo wa ufuatiliaji na tathmini 

wa Mkakati wa maendeleo Zanzibar pamoja 

na muongozo wake pamoja na; 

vi. Kukamilisha uanzishaji wa Sheria mpya ya 

Fedha za Umma, Sheria ya Ununuzi na 

Uondoaji wa Mali za Umma, Sheria ya Mitaji 

ya Umma na marekebisho ya Sheria ya 

Hifadhi ya Jamii na Sheria ya Kulinda 

Uwekezaji (ZIPA). 

 

      Mapato kwa mwaka wa Fedha 2016/2017 

55. Mheshimiwa Spika, Wizara ya Fedha na 

Mipango inakadiriwa kusimamia ukusanyaji wa 

mapato ya Serikali ya TZS 824.35 bilioni 

ikijumuisha TZS 447.23 bilioni za mapato 

yatokanayo na kodi na TZS 18.02 bilioni ikiwa ni 

mapato yasiyokua ya kodi. Misaada na Mikopo 

kutoka kwa Washirika wa Maendeleo ni TZS 

326.10 bilioni na TZS 33.00 bilioni ni mikopo ya 

ndani. Kiambatanisho nam. 10 kinaonesha 

uchambuzi wa mapato hayo pamoja na vyanzo 

husika. 

     Makadirio ya Matumizi kwa mwaka 2016/2017 

56. Mheshimiwa Spika, Kwa mwaka wa fedha 

2016/2017 Wizara ya Fedha na Mipango 

imekadiriwa kutumia jumla ya TZS 157.69 bilioni 

ikijumuisha matumizi ya Wizara ya Fedha (F01) 

ya TZS 68.23 bilioni, matumizi ya Mfuko Mkuu 

wa Serikali (F02) ya TZS 83.53 bilioni na TZS 5.91 

bilioni ni matumizi ya Tume ya Mipango (F03).            

57. Mheshimiwa Spika, Kama nilivyoeleza awali, 

Wizara ya Fedha na Mipango ina mafungu 

matatu (3), la Wizara (F01), Mfuko Mkuu (F02) 

na Tume ya Mipango (F03). Matumizi ya Wizara 

kwa mwaka 2016/2017 yatatekelezwa kupitia 

programu kuu saba (7) na programu ndogo 

kumi na sita (16). Matumizi kiprogramu ni kama 

ifuatavyo: 

I. Programu ya Usimamizi wa Bajeti na Fedha Za 

Umma 

58. Mheshimiwa Spika, Kwa mwaka wa Fedha 

2016/2017, Programu hii imekadiriwa kutumia 

jumla ya TZS 54.20 bilioni kwa kutekeleza 

programu ndogo (4) zifuatazo; 

i. Usimamizi wa Hazina inakadiriwa kutumia 

TZS 28.83 bilioni;  

ii. Usimamizi wa ukaguzi wa ndani wa hesabu 

inakadiriwa kutumia TZS 721.00 milioni; 

iii. Usimamizi wa Bajeti ya Serikali inakadiriwa 

kutumia TZS 23.12 bilioni na  

iv. Uratibu wa Upatikanaji wa Rasilimali za Nje 

inakadiriwa kutumia TZS 1.52 bilioni. 

II. Programu ya Usimamizi na Uwekezaji wa Mali za 

Umma. 

59. Mheshimiwa Spika, Kwa mwaka wa Fedha 

2016/2017, Programu hii imekadiriwa kutumia 

jumla ya TZS 6.77 bilioni kwa ajili ya utekelezaji 

wa programu mbili (2) ndogo zifuatazo: 

i.       Usimamizi wa Mitaji ya Umma inakadiriwa 

kutumia TZS 6.61 bilioni na  

ii.        Usimamizi wa Ununuzi na Uhakiki wa Mali 

za Serikali inakadiriwa kutumia TZS 161.35 

milioni. 

III. Programu ya Uendeshaji wa shughuli za Sekta ya 

Fedha. 

60. Mheshimiwa Spika, Kwa mwaka wa Fedha 

2016/2017, Programu hii imekadiriwa kutumia 

jumla ya TZS 7.28 bilioni ili kutekeleza programu 

ndogo nne (4) zifuatazo: 

i.        Utawala na Uendeshaji wa Wizara ya Fedha   

inatarajiwa kutumia TZS 4.92 bilioni; 

ii.       Kuandaa Mipango, Sera na Tafiti za Sekta ya 

Fedha inatarajiwa kutumia TZS 1.16 bilioni; 

iii.       Kusimamia Sekta ya Fedha na Kodi 

inatarajiwa kutumia TZS 124.50 milioni na  

iv.       Uratibu wa Shughuli za Wizara –Pemba 

inatarajiwa kutumia TZS 1.08 bilioni. 

IV. Programu ya Usimamizi wa Mfuko Mkuu wa 

Serikali 

61. Mheshimiwa Spika, Kwa mwaka wa Fedha 

2016/2017, Programu hii imekadiriwa kutumia 

jumla ya TZS 83.52 bilioni kwa ajili ya utoaji wa 

huduma mbalimbali za Mfuko Mkuu zikiwemo 

ulipaji wa kiinua mgongo TZS 15.51 bilioni, 

pencheni TZS 12.50 bilioni na malipo ya huduma 

za hati fungani TZS 19.66 bilioni. 

V. Programu ya Kuratibu Mipango ya Kitaifa na 

Maendeleo ya Watenda kazi. 

62. Mheshimiwa Spika,  Kwa mwaka wa Fedha 

2016/2017, Programu hii imekadiriwa kutumia 

jumla ya TZS 2.76 bilioni ili kutekeleza programu 

ndogo tatu(3) zifuatazo: 

i.      Uratibu wa Mipango ya Kitaifa na Kupunguza 

Umaskini inatarajiwa kutumia TZS 1.42 

bilioni; 

ii.     Maendeleo ya Watenda kazi na masuala ya 

idadi ya watu inatarajiwa kutumia TZS 

467.31 milioni na 

iii.     Ufuatiliaji na Tathmini wa Mpango wa 

Maendeleo inatarajiwa kutumia TZS 871.50 

milioni. 

VI. Usimamizi wa Uchumi Mkuu 

63. Mheshimiwa Spika, Kwa mwaka wa Fedha 

2016/2017, Programu hii inatarajiwa kutumia 

jumla ya TZS 2.37 bilioni kwa ajili ya utekelezaji 

wa programu mbili (2) ndogo zifuatazo: 

i.      Ukuzaji wa Uchumi inakadiriwa kutumia TZS 

2.27 bilioni na 

ii.     Mashirikiano baina ya Sekta ya Umma na 

sekta binafsi inakadiriwa kutumia TZS 100.00 

milioni.  

VII. Utawala na Uendeshaji wa Tume ya Mipango 

64. Mheshimiwa Spika, Programu hii inakadiriwa 

kutumia jumla ya TZS 777.83 milioni kwa 

uendeshaji wa shughuli mbalimbali za kiutawala 

kwa upande wa Tume ya Mipango. 

65. Mheshimiwa Spika, Kwa maelezo ya kina na 

Uchambuzi wa huduma na shughuli za Wizara 

ya Fedha na Mipango zitakazotekelezwa kwa 

mwaka wa fedha 2016/2017 zinaonekana katika 

ukurasa nam F-1 hadi ukurasa nam F-53 wa 

kitabu kikuu cha Makadirio ya Mapato na 

Matumizi ya fedha kwa Bajeti 2016/2017.   

F. MAKADIRIO YA BAJETI KWA TAASISI ZILIZO CHINI YA 

WIZARA 

1. Bodi ya Mapato Zanzibar (ZRB) 

66. Mheshimiwa Spika, Bodi ya Mapato, kwa 

mwaka wa Fedha 2016/2017 inakadiriwa kupata 

Ruzuku ya TZS 12.00 bilioni kutoka Mfuko Mkuu 

wa Serikali kwa kutekeleza majukumu yake ya 

kukusanya jumla ya TZS 272.64 bilioni kutoka 

katika vyanzo mbali mbali vya mapato. Kati ya 

fedha hizo, TZS 237.44 bilioni kutoka vyanzo vya 

kodi na TZS 35.20 bilioni kutoka vyanzo visivyo 

vya kodi. Ruzuku hiyo itatumika pia kutekeleza 

shughuli mbali mbali zinazohusiana na 

uendeshaji na uimarishaji wa Bodi ya Mapato. 

2. Mfuko wa Barabara Zanzibar (ZRF) 

67. Mheshimiwa Spika, Kwa mwaka wa Fedha 

2016/17 Mfuko unatarajia kupokea TZS 11.15 

bilioni ikiwemo TZS 11.09 bilioni ikiwa ni ruzuku 

kutoka Serikalini  na TZS 67.00 milioni kutokana 

na ukodishwaji wa vyumba vinavyotumika kwa 

matumizi ya kiofisi vilivyomo katika  Jengo la 

Mfuko wa Barabara. 

68. Mheshimiwa Spika, Mfuko wa Barabara 

umetenga kutumia TZS 11.15 bilioni, ambapo 

TZS 8.39 bilioni zimepangwa kutumika kwa ajili 

ya kazi za matengenezo ya barabara kuu, TZS 

1.54 bilioni kwa matengenezo ya barabara za 

ndani na TZS 1.23 bilioni kwa kazi za uendeshaji 

wa Mfuko.Barabara zilizolengwa kwa mwaka wa 

fedha zikiwemo Mwanakwerekwe-Fuoni na 

Jendele-Cheju-Kaebona kwa kiwango cha lami. 

3. Mamlaka ya Uwekezaji na Vitega Uchumi- 

Zanzibar (ZIPA) 

69. Mheshimiwa Spika, kwa mwaka wa Fedha 

2016/2017 Mamlaka inatarajiwa kukusanya TZS 

3.40 bilioni kutoka vyanzo mbalimbali. Aidha, 

matumizi ya Mamlaka yanakadiriwa kufikia TZS 

3.40 bilioni kwa ajili ya kutangaza fursa za 

uwekezaji pamoja na kutoa huduma kwa 

wawekezaji ikiwemo kuendeleza mji wa kisasa 

katika maeneo ya Fumba, kuanza "Land use 

Plan" katika eneo la Micheweni pamoja na 

kujenga misingi ya maji ya mvua maeneo ya 

Amani na Maruhubi . 

4. Chuo cha Uongozi wa Fedha – ZIFA 

70. Mheshimiwa Spika, Kwa mwaka wa fedha 

2016/2017, Chuo kimekadiria kukusanya jumla 

ya mapato ya TZS 3.65 bilioni kati ya fedha hizo; 

ruzuku kutoka Serikalini TZS 1.71 bilioni, mapato 

ya ada za taaluma TZS 1.83 bilioni na mapato 

mengineyo (Ushauri wa Kitaalamu, Utafiti, 

Dahalia n.k) ni TZS 111.0 milioni.   

71.  Mheshimiwa Spika, Kwa upande wa matumizi 

kwa mwaka wa Fedha 2016/2017, Chuo 

kinakadiria kutumia jumla ya TZS 3.65 bilioni 

kwa matumizi ya utekelezaji wa programu kuu 

mbili (2) ambazo ni; Programu ya Kutoa 

Taaluma ya Uongozi wa Fedha kwa Jamii na 

Programu ya Utawala na Uendeshaji wa Chuo. 

Aidha, programu hizi zimegawika katika 

programu ndogo tatu (3). Programu ndogo ya 

Kutoa Taaluma ya Fani za Uongozi wa Fedha; 

Kufanya Utafiti na kutoa Huduma za Ushauri 

Elekezi; na Utawala na Uendeshaji wa Chuo. 

5.  Mfuko wa Hifadhi ya Jamii (ZSSF) 

72. Mheshimiwa Spika, Kwa mwaka wa fedha 

2016/2017 Mfuko unatarajia kukusanya jumla 

ya TZS 71.37 bilioni, kati ya hizo TZS 49.31 

bilioni kutoka kwa wanachama wa Serikalini, 

Mashirika ya Umma na Taasisi binafsi. TZS 1.78 

bilioni zinatarajiwa kukusanywa katika 

uwekezaji wa majengo na TZS 20.28 bilioni 

zinatarajiwa kukusanywa kutokana na uwekezaji 

wa masoko ya fedha katika maeneo ya muda 

mrefu na yale ya muda mfupi. 

73. Mheshimiwa Spika, Mfuko unatarajia kutumia 

TZS 77.78 bilioni kwa ajili ya kutekeleza shughuli 

zifuatazo;  

i.     Kulipia mafao ya wanachama 7000 kwa 

jumla ya TZS 15.72 bilioni;  

ii.     Kuwekeza TZS 57.13 bilioni kwenye 

majengo na masoko ya fedha;  

iii.     TZS 4.93 bilioni kwa shughuli za 

uendeshaji. 

6.  Benki ya Watu wa Zanzibar (PBZ) 

74. Mheshimiwa Spika, Kwa mwaka 2016 Benki 

inatarajia kukusanya amana ya TZS 54.61 bilioni 

kutoka vianzio mbalimbali. Kwa upande wa 

matumizi, benki inatarajia kutumia TZS 44.76 

bilioni ambapo TZS 34.76 bilioni zitatumika 

kutekeleza kazi za kawaida na TZS 10.08 bilioni 

kwa   kazi za maendeleo. Kazi zinazotarajiwa 

kutekelezwa ni kukamilisha uwekaji wa “Master 

Card na Union Pay Card”, kuanzisha Agency 

Banking na kuendelea na hatua za kubadili 

mtandao wa Benki (Core Banking System). 

7. Shirika la Bima Zanzibar (ZIC) 

75. Mheshimiwa Spika, Kwa mwaka wa fedha 

2016/2017 Shirika linatarajia kukusanya TZS 

23.10 bilioni kutokana na vyanzo mbalimbali vya 

mapato. Aidha, kwa upande wa matumizi, 

Shirika linatarajia kutumia TZS 5.84 bilioni kwa 

kazi za kawaida na TZS 936.00 milioni kwa kazi 

za maendeleo. 

76. Mheshimiwa Spika, Kwa ujumla Wizara 

inaomba kuidhinishiwa matumizi ya jumla ya 

TZS 157.69 bilioni kupitia mafungu matatu kama 

nilivyoeleza awali. 

G.  SHUKRANI 

77. Mheshimiwa Spika, Naomba kukushukuru 

wewe binafsi, naibu wako na wenyeviti wote wa 

Baraza hili kwa Uongozi wenu mahiri katika 

Mkutano wetu huu wa kwanza wa Baraza letu la 

tisa. Shukrani zangu pia ziende kwa Mhe. 

Mwenyekiti wa Kamati ya Fedha, Biashara na 

Kilimo na wajumbe na Makatibu wote wa 

Kamati hiyo kwa ushauri na miongozo 

waliyoitoa katika mapendekezo ya Bajeti ya 

Wizara yangu na hatimae kuridhia 

mapendekezo haya yawasilishwe katika Baraza 

hili.Tunathamini sana mashirikiano 

tunayoyapata kwako, Baraza zima na hususan 

kwa kamati yetu ya Fedha, Biashara na Kilimo. 

78. Mheshimiwa Spika, Pia natoa shukrani zangu za 

dhati kwa Wafanyakazi, Wakuu wa Vitengo na 

Idara wa Wizara ya Fedha na Mipango 

wakiongozwa na Katibu Mkuu Nd. Khamis 

Mussa Omar na Katibu Mtendaji wa Tume ya 

Mipango Nd. Juma Hassan Reli kwa usaidizi wa 

Naibu Katibu Mkuu Nd. Ali Khamis Juma kwa 

kazi kubwa wanayoifanya kuhakikisha kuwa 

majukumu ya Wizara yanatekelezwa kwa 

ufanisi. Aidha, nawashukuru sana Wakuu wa 

Taasisi na Wakala wa Serikali chini ya Wizara 

kwa utekelezaji wa majukumu ya Taasisi hizo.  

79. Mheshimiwa Spika, Kwa namna ya kipekee, 

naomba kutoa shukurani zangu za dhati kwa 

nchi rafiki na Mashirika ya Kimataifa ambayo 

yanatoa ushirikiano mkubwa kwa Wizara ili 

kuimarisha ufanisi katika kuteleza kazi zetu za 

kila siku. Naomba kuzishukuru nchi ya China, 

India, Korea, Norway na Singapore. Aidha, 

ninatambua umuhimu na ninathamini misaada 

inayotolewa na mashirika ya kimataifa 

yakiwemo: Shirika la Fedha la Dunia (IMF) 

kupitia kanda ya Afrika Mashariki, Benki ya 

Maendeleo ya Afrika, Benki ya Dunia na 

Overseas Development Institute ya Uingereza 

ambayo huleta wataalamu wa kujitolea pamoja 

na Sekreterieti ya Umoja wa Madola  (Common 

Wealth Secretariet) 

H. HITIMISHO. 

80. Mheshimiwa Spika, Kabla ya kuhitimisha 

hotuba yangu naomba kutumia fursa hii kuwapa 

pole wananchi katika maeneo mbalimbali 

walioathirika na mvua zilizopita na walioathirika 

na maradhi ya kipindupindu. Namuomba 

Mwenyezi Mungu muweza awazidishie subira 

na hekima kwa matatizo hayo. Kwa suala la 

Kipindupindu nawaasa wananchi wote kufuata 

maelekezo yanayotolewa na wataalamu wa afya 

ikiwemo kutunza usafi wa mazingira yetu, 

kuchemsha na kutia dawa maji tunayotumia 

kwa kunywa. Afya zetu ni muhimu kwetu 

wenyewe na katika kujenga Uchumi wa Nchi 

yetu. 

81. Mheshimiwa Spika, Naomba pia kutumia nafasi 

hii kuwatakia Waislamu na wananchi wote 

nchini heri na baraka katika kukamilisha ibada 

muhimu ya kufunga mwezi Mtukufu wa 

Ramadhan.  Mwenyezi Mungu atujaalie tuweze 

kumaliza salama funga hiyo, kusherehekea kwa 

furaha na Amani sikukuu ya Idd el Fitr pindi 

itakapowadia. Mwisho kabisa, ibada hii itufunze 

Wananchi sote haja ya kuendelea kushirikiana 

na kuishi kwa upendo, umoja na mshikamano 

kama zilivyo mila na desturi zetu Wanzanzibari. 

Tusisahau sisi sote ni waja wa Mungu na kwake 

tutarejea. 

82. Mheshimiwa Spika, Ninaamini kwamba, 

mafanikio ya mipango ya nchi yoyote yanahitaji 

usimamizi bora wa rasilimali (fedha) 

zilizokusanywa. Hivyo, ninaahidi kusimamia 

kikamilifu ukusanyaji, ugawaji na usimamizi wa 

rasilimali fedha zitakazopatikana kwa mwaka wa 

Fedha 2016/2017. 

83. Mheshimiwa Spika, Sasa naomba Baraza lako 

tukufu lipokee, lijadili na hatimae liidhinishe 

mapendekezo ya makadirio ya mapato na 

matumizi ya Wizara ya Fedha na Mipango kwa 

mwaka wa Fedha 2016/2017, ambapo jumla ya 

TZS 824.35 bilioni zinatarajiwa kukusanywa na 

Wizara. Aidha, Wizara imekadiriwa kutumia 

jumla ya TZS 157.69 bilioni ikiwemo TZS 29.96 

bilioni zitakazotumika kwa ulipaji wa mishahara, 

TZS 87.70 bilioni kwa matumizi ya kazi za 

kawaida, TZS 13.01.bilioni zitakazotumika kwa 

utekelezaji wa kazi za maendeleo pamoja na TZS 

27.03 ikiwa ni ruzuku za Taasisi zilizopo chini ya 

Wizara. 

 

84. Mheshimiwa Spika, Naomba kutoa hoja. 

Viambatanisho vya Utekelezaji wa Bajeti 2015-2016

KIAMBATANISHO nam.1 

KIAMBATANISHO nam.2 

Mapato ya Kodi

ZRB 161,246.94                     225,900.00                  183,353.96          22,107.02       81%

TRA 130,045.00                     178,600.00                  151,565.78          21,520.78       85%

PAYE 19,250.00                        21,000.00                     17,500.00            (1,750.00)        83%

Jumla 310,541.94                     425,500.00                  352,419.74          41,877.80       83%

Mikopo ya ndani 10,072.00                        30,000.00                     20,857.00            10,785.00       70%

Mapato kutoka kwa Washirika wa Maendeleo 100,421.30                     349,886.14                  83,211.29            (17,210.01)     24%

Mapato  yasiyokua ya Kodi

Gawio kutoka  BOT 3,200.00                          1,800.00                       5,300.00               (2,100.00)        294%

Gawio kutoka katika Mashirika 869.86                              3,200.00                       713.73                   156.13             22%

Mapato  ya Uhamiaji 4,770.73                          5,103.00                       8,054.12               (3,283.39)        158%

Usajili wa Wazabuni na uuzaji wa nyaraka za zabuni 113.11                              80.00                             10.35                     102.76             13%

Uuzaji wa stakabadhi 34.26                                50.00                             24.41                     9.85                  49%

Uuzaji wa vifaa chakavu 345.73                              340.00                           36.50                     309.23             11%

Kodi ya mashamba ya Mpira 180.00                           -                          -                    0%

Kodi za nyumba za Serikali 108.04                              900.00                           329.42                   (221.38)            37%

Kodi ya Bohari 228.02                              230.00                           295.20                   (67.18)              128%

Jumla 9,669.75                          11,883.00                     14,763.73            5,093.98         124%

Jumla Kuu 430,704.99                     817,269.14                  471,251.76          40,546.77       58%

Chanzo: Sehemu ya Hesabu-WF

Mapato yaliyokusanywa  na Wizara ya Fedha (Julai-Mei) 2015/16

Tarakimu ni "000,000"

Makusanyo halisi (Julai-

Mei) 2014/15(a)

Halisi Julai-Mei 

2015/16-c

Makadirio 2015/16 (b)
Asilimia(c/b)

Vianzio :
Ongezeko(a-b)

KIAMBATANISHO nam.3 

Mwenendo wa Mapato  yaliyokusanywa mwaka wa fedha 2011/12 hadi kipindi cha Julai-Mei 2015/16

TZS "000,000"

2011/12 2012/13 2013/14 2014/15 Julai-Mei 2015/16

ZRB 108.88          129.93          156.57          171.86          183.35                            

TRA 91.69             103.94          136.72          143.95          151.56                            

PAYE (SMT) 21.00             21.00             21.00             17.50                               

Mapato yasiyo ya kodi 4.33               3.91               4.13               9.66               9.46                                  

KIAMBATANISHO nam.4 

KIAMBATANISHO nam.5 

KIAMBATANISHO nam.6  

KIAMBATANISHO nam.7 

Tarakimu ni milioni

Maelezo

Deni la Ndani:

Mikopo ya ndani 42,955.00

Hati fungani za muda mrefu 62,004.00

Kiinua mgongo 14,349.00

Wazabuni wa Serikali 10,303.00

Jumla ndogo 129,611.00

Deni la Nje 268,900.00

Jumla ya Deni la Taifa 398,511.00

Deni la Serikali hadi kufikia tarehe 30 Mei 2016

KIAMBATANISHO nam.8 

 

  



Hotuba ya Bajeti ya Wizara ya Fedha na Mipango                       65 

 

KIAMBATANISHO nam.9  

Orodha ya Barabara zilizopatiwa Fedha kwa Matengenezo 

mwaka 2015/2016 

1 Ole-Konde - 123km lami

2 Mwanakwerekwe-Fuoni  - 4km lami

3 Chuo cha Uongozi wa Fedha Chwaka 1km

4 Chuo cha Utalii Maruhubi - lami

5 Mchinamwisho-Magereza - 1.7km lami

6 Mwanakwerekwe “C” – Melinne- 0.2km

7 Malindi Chuo cha Sayansi Baharini -0.2km

8 Sizini – Kikunguni 1km kifusi

9 Daraja la Tasini

10 Jozani – Charawe – Ukungoroni - 6km kifusi

11 Bungi – Mwembe – Kiwete - 2.2km lami

12 Mkapa Road Spot Improvement 1km

13 Rahaleo – Kisonge 0.3km lami

14 Jadida Mshelishelini Kibutu

15 Ikulu-Vuga 0.15km

16 Kiongwe – Gamba – Spot improvement  

Viambatanisho vya Mwelekeo wa Bajeti ya Wizara ya 

Fedha na Mipango 

2016/2017 

KIAMBATANISHO nam.10 

Mapato ya Kodi

ZRB 225,900.00                  237,437.00                  11,537.00       

TRA 178,600.00                  188,796.00                  10,196.00       

PAYE 21,000.00                     21,000.00                     -                    

Jumla 425,500.00                  447,233.00                  21,733.00       

Mikopo ya ndani 30,000.00                     33,000.00                     3,000.00         

Mapato kutoka kwa Washirika wa Maendeleo 349,886.14                  326,100.00                  

Mapato  yasiyokua ya Kodi

Gawio kutoka  BOT 1,800.00                       4,000.00                       2,200.00         

Gawio kutoka katika Mashirika 3,200.00                       4,800.00                       1,600.00         

Mapato  ya Uhamiaji 5,103.00                       7,632.00                       2,529.00         

Usajili wa Wazabuni na uuzaji wa nyaraka za zabuni 80.00                             50.00                             (30.00)              

Uuzaji wa stakabadhi 50.00                             -                                  (50.00)              

Uuzaji wa vifaa chakavu 340.00                           340.00                           -                    

Kodi ya mashamba ya Mpira 180.00                           -                                  (180.00)            

Kodi za nyumba za Serikali 900.00                           900.00                           -                    

Kodi ya Bohari 230.00                           300.00                           70.00                

Jumla 11,883.00                     18,022.00                     6,139.00         

Jumla Kuu 817,269.14                  824,355.00                  7,085.86         

Chanzo: Sehemu ya Hesabu-WF

Mapato ya Wizara ya Fedha kwa mwaka 2016/2017

Tarakimu ni "000,000"

Vianzio :

Makadirio 2015/16 Makadirio 2016/17 
Ongezeko

KIAMBATANISHO nam.11 

Mishahara Ruzuku Matumizi mengineyo Matumizi ya 

maendeleo

1 Usimamizi wa hazina 28,837.23                  1,960.56                    23,087.00                  1,069.04                    2,720.63                    

Usimamizi wa hesabu za ndani 720.88                      653.52                       - 67.36                         -

383.55                      210.64                       - 172.91                       -

22,740.00                  22,740.00                  - - -

 Uratibu wa Rasilimali za Nje 1,515.46                   141.21                       - 94.25                         1,280.00                    

Jumla ndogo 54,197.12                25,705.93                 23,087.00                 1,403.56                   4,000.63                   

2 Usimamizi wa Mitaji ya Umma 6,606.24                   261.58                       734.00                       40.66                         5,570.00                    

Usimamizi wa manunuzi na Uhakikik wa mali za Serikali 161.34                      87.19                         -                            74.15                         -                            

Jumla ndogo 6,767.58                  348.78                      734.00                      114.81                      5,570.00                   

3 Utawala na Uendeshaji wa Wizara 4,923.28                   754.43                       1,900.00                    2,268.85                    -                            

Kuandaa  Mipango Sera nakufanya Tafiti za Sekta ya Fedha 1,161.48                   103.13                       -                            117.45                       940.90                       

Kusimamia Sekta ya Fedha na Mabato yatokanayo na Kodi 124.49                      34.38                         -                            90.12                         -                            

Uratibu na Utekelezaji wa shughuli za Wizara Pemba 1,075.57                   799.27                       -                            276.31                       -                            

Jumla ndogo 7,284.83                  1,691.20                   1,900.00                   2,752.73                   940.70                      

JUMLA F01 68,249.53                27,745.90                 25,721.00                 4,271.10                   10,511.53                 

4 Usimamizi wa mfuko mkuu wa serikali JUMLA F02 83,529.90                1,229.30                   82,300.60                 

5 Uratibu wa Maendeleo ya Kisekta na Kupunguza Umaskini

1,421.04                   146.37                       -                            150.00                       1,124.67                    

Maendeleo ya Watendakazi na Masuala ya Idadi ya Watu 467.31                      117.31                       -                            150.00                       200.00                       

Tathmini na Ufuatiliaji wa Mipango ya Maendeleo 871.50                      94.50                         -                            100.00                       677.00                       

Jumla ndogo 2,759.85                  358.18                      -                           400.00                      2,001.67                   

6 Usimamizi wa Uchumi Mkuu na Takwimu 2,274.30                   312.10                       1,312.20                    150.00                       500.00                       

Mashirikiano Baina ya Sekta za Umma na Binafsi 100.00                      -                            -                            100.00                       -                            

Jumla ndogo 2,374.30                  312.10                      1,312.20                   250.00                      500.00                      

7 Utawala na Uendeshaji wa Tume ya Mipango Utawala na Uendeshaji wa Tume ya Mipango 777.82                      322.72                       -                            455.10                       -                            

Jumla ndogo 777.82                     322.72                      -                           455.10                      -                           

JUMLA F03 5,911.97                  993.00                      1,312.20                   1,105.10                   2,501.67                   

Chanzo: Idara ya Mipango, Sera na Utafiti JUMLA KUU 157,691.40              29,968.20                 27,033.20                 87,676.80                 13,013.20                 

Kuratibu Mipango ya Kitaifa na Maendeleo ya 

Watendakazi

Usimamizi wa Uchumi Mkuu

Mipango na uendeshaji wa sekta ya Fedha

S/N

PROGRAMU ZA F03:

Makadirio ya Matumizi ya fedha kwa mwaka 2016/2017 kwa program

Usimamizi wa Bajeti na Fedha za Umma

Usimamiz na uwekezaji wa mali za umma

Mgawanyo wa Fedha kwa aina ya matumizi ( TZS)"000,000"

Fedha zinazohitajika Program ndogo Program kuu

Usimamizi wa Bajeti za Serikali

KIAMBATANISHO nam.13 

Miradi/Programu zitakazotekelezwa na Wizara ya Fedha na Mipango katika mwaka wa fedha 2016/17

Jumla Ruzuku Mkopo Mshirika

1

Mipango, Ufuatiliaji na Tathmini 

yenye kuleta Matokea ya MKUZA 

III       677.00 20.00        657.00    -            UNDP

2
Kujenga Uwezo wa Taasisi wa 

Serikali       326.44 20.00        306.44    UNDP

3
Kuwawezesha Wanyonge 

Kujikwamua na Umasikini       416.00 160.00      256.00    UNDP

4

Kuoanisha Masuala ya Idadi ya 

Watu katika Afya ya Uzazi, Jinsia 

na Kupunguza Umasikini       200.00 20.00        180.00    UNFPA

5

Mpango wa Kurasimisha 

Rasilimali na Biashara za 

Wanyonge Tanzania 

(MKURABITA)       382.24 150.00      232.24    URT

6 Kuendeleza Tafiti na Ubunifu       500.00 500

7 Ujenzi wa Ofisi za Serikali    5,570.00 5,570

8 Upatikanaji wa Rasilimali Fedha    1,000.00 1000

9
Kuimarisha Usimamizi wa 

Misaada       280.00 30 250 UNDP

10
Mradi wa Huduma za Jamii Mijini       148.25 148.249 World Bank

11
Usimamizi wa Mageuzi ya Fedha 

za Umma    2,720.60 2720.6 Norway

12 Kuimarisha Utawala Bora III       792.65 30 762.65 AFDB

 13,013.18 7,500.00   4,602.28 910.90       -             Jumla ya Fedha zinazohitajika

S/N Jina la Mradi/Programu

SMZ

Washirika wa Maendeleo

Tarakimu ni TZS "000,000"

 


